
Shri Lakshminrisimha Ashtottarashatanama Stotram

శ్రీలక్ష్మీనృసింహాష్టోత్తరశతనామస్తోత్రమ్   

అస్య శ్రీలక్ష్మీనృసింహాష్టోత్తరశతదివ్యనామస్తోత్రమన్త్రస్య    
శ్రీనారాయణ  ఋషిః । శ్రీనృసింహో  దేవతా । అనుష్టుప్  ఛన్దః  ।
శ్రీనృసింహప్రసాదసిద్ధ్యర్థే    జపే వినియోగః ।
ఓం శ్రీనృసింహః  పుష్కరాక్షః కరాలవికృతాననః ।
హిరణ్యకశిపోర్వక్షోవిదారణనఖాఙ్కుశః ॥ ౧॥
ప్రహ్లాదవరదః   శ్రీమానప్రమేయపరాక్రమః    ।
అభక్తజనసంహారీ భక్తానామభయప్రదః  ॥౨॥
జ్వాలాముఖస్తీక్ష్ణకేశస్తీక్ష్ణదంష్ట్రో     భయఙ్కరః ॥
ఉత్తప్తహేమసఙ్కాశసటాధూతబలాహకః  ॥ ౩॥
త్రినేత్రకపిలః   ప్రాంశు  సోమసూర్యాగ్నిలోచనః ।
స్థూలగ్రీవః   ప్రసన్నాత్మా  జామ్బూనదపరిధృతః ॥ ౪॥
వ్యోమకేశః ప్రభృతిభిస్త్రిదివేశైరభిష్టుతః     ।
ఉపసంహృతసప్తార్చిః కవలీకృతమారుతః ॥ ౫॥
దిగ్గజావలిదర్పఘ్నః  కద్రూజవిషనాశనః  ।
అభిచారక్రియాహన్తా  బ్రహ్మణ్యో  భక్తవత్సలః ॥౬॥
సముద్రసలిలత్రాతా   హలాహలవిశీర్ణకృత్  ।
ఓజః ప్రపూరితాశేషచలాచలజగత్త్రయః   ॥ ౭॥
హృషీకేశో జగత్త్రాణః  సర్వగః సర్వకామదః ।
నాస్తికప్రత్యయార్థాయ   దర్శితాత్మా ప్రభావవాన్  ॥౮॥
హిరణ్యకశిపోరగ్రే సభాస్తమ్భసముద్భవః ।
ఉగ్రాగ్నిజ్వాలమాలీ  చ సుతీక్ష్ణో భీమదర్శనః ॥౯॥
దగ్ధాఖిలజగజ్జంన్తుకారణం   జగతామపి ।
ఆధారః సర్వభూతానాం ఈశ్వరః సర్వహాటకః ॥ ౧౦॥

విష్ణుర్జిష్ణుర్జగత్ధామబహిరన్తః      ప్రకాశకః  ।
యోగిహృత్పద్మమధ్యస్థో యోగోయోగవిదుత్తమః ॥ ౧౧॥
స్త్రష్టా  హర్తా జగత్త్రాతా  వ్యోమరూపీ జనార్దనః  ।
చిన్మయః ప్రకృతిః  సాక్షీ గుణాతీతో గుణాశ్రయః  ॥ ౧౨॥
మఖవిచ్ఛేదకృత్కర్తా సర్వపాశవిదారకః ।
వ్యక్తావ్యక్తఃస్వరూపో  యః సూక్ష్మసదసదాత్మకః ॥ ౧౩॥
అవ్యయః శాశ్వతోఽనన్తో వీరజిత్పరమేశ్వరః ।
మాయావీ మరుదాధారో నిమిషోఽక్షర ఏవ చ ॥ ౧౪॥
అనాదినిధనో నిత్యఃపరబ్రహ్మాభిధాయకః  ।
శఙ్ఖచక్రగదాశార్ఙ్గ   ప్రకాశితచతుర్భుజః  ॥ ౧౫॥
పీతామ్బరధరః స్రగ్వీ  కౌస్తుభాభరణోజ్వలః ।
శ్రియాద్ధ్యాసితవామాఙ్గశ్రీవత్సేన     విరాజితః ॥ ౧౬॥
ప్రసన్నవదనః  శాన్తో లక్ష్మీప్రియపరిగ్రహః   ।
వాసుదేవో మహాదేవో వాక్యపుష్పప్రపూజితః  ॥ ౧౭॥
ఉద్యుక్తాహవహుఙ్కారభీషితాఖిలదిఙ్ముఖః ।
గర్జన్వీరాసనాసీనః  కఠోరకుటిలేక్షణః ॥ ౧౮॥
దైతేయక్షతవక్షోఽసృగార్ద్రీకృతనఖాయుధః   ।
అశేషప్రాణిభయదః  ప్రచణ్డో  దణ్డతాణ్డవః   ॥ ౧౯॥
నిటిలసృతఘర్మామ్బుసమ్భూతజ్వలితాననః ।
వజ్రసింహో  మహమూర్తిర్భీమో భీమపరాక్రమః  ॥౨౦॥
స్వభక్తార్పితకారుణ్యో బహూక్తో బహురూపధృక్ ।
ఏవం అష్టోత్తరశతం   నామ్నా నరసింహరూపిణః ॥౨౧॥
నరకేసరిణా దత్తం స్వప్నే శేషాయ ధీమతే ।
ఆయురారోగ్యసమ్పత్తిః పుత్రపౌత్రప్రవర్ధన     ॥౨౨॥
ఇతి శ్రీబ్రహ్మాణ్డపురాణే    శ్రీనృసింహాష్టోత్తరశతనామస్తోత్రం     సమ్పూర్ణమ్  ।

